
చాటుపద్యమణిమంజరి








    జుట్టఱికంబునం బొగడఁ జూచితినా రజతాద్ర్యధిత్యకా

    పట్టణమధ్యరంగగతభవ్యవధూవదనానుషంగసం

    హట్టశిరస్స్థగాంగఝరహల్లకజాలసుధాతరంగముల్

    చుట్టుకొనన్వలెన్ భువనచోద్యముగా సయదంబుగా మఱిన్

    దిట్టితినా సభాభవనధీంకృతభీమనృసింహరాడ్ధ్వజా

    తాట్టమహాట్టహాసచతురాస్యసముద్భృకుటీతటీనటీ

    కోట్టణరోషడాలహృతకుంఠితకంఠగభీరనాదసం

    ఘట్టవిజృంభమాణగతి గావలె, దీవనపద్య మిచ్చి చే

    పట్టితినా మణీకనకభాజనభూషణభాసురాంబరా

    రట్టతురంగగంధగజరాజదమూల్యఘనాతపత్రభూ

    పట్టణభర్మహర్మ్యభటపఙ్క్తిచిరాయురనామయంబునై

    గట్టిగఁ దోడుతో వెలయఁగావలె నెక్కువఠీవిఁ జూడుఁ డీ

    యట్టిటు మందెమేలముల నందరనుం బలెఁ జుల్కఁజూచి యే

    పట్టుననైనఁ గేరడము పల్కకుఁడీ పయిపెచ్చునందులన్

    గొట్టుద దుష్కవిద్విరదకోటులఁ బంటముఖోద్భటాకృతిన్

    బెట్టుదు దండముల్ సుకవిబృందము కే నతిభక్తి సారెకున్

    గట్టితి ముల్లె లేఁబదియుఁ గాఁగలనూటపదాఱు లెయ్యెడన్

    రట్టడి భట్టుమూర్తికవిరాయనిమార్గ మెఱుంగఁ జెప్పితిన్.

గీ. ముందు నిప్పుడు నిఁకమీఁద మోద మలరఁ

    బద్యదండంబు చేఁబూని పార్థివులను

    జంపుచున్నాఁడు చంపును జంపఁగలఁడు

    పరుషవాక్యత సమవర్తి భట్టుమూర్తి.

శా. గుత్తిం బుల్లెలు కుట్టి చంద్రగిరిలోఁ గూ డెత్తి పెన్గొండలో

    హత్తిన్ సత్రమునందు వేఁడి బలుదుర్గాధీశుతాంబూలపుం

    దిత్తు ల్మోసి పదస్థులైన ఘనులన్ దీవింప—

		 ఈ పేజీలో చివరి మార్పు 24 జనవరి 2021న 10:28కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

